
STEM (fan, texnologiya, muhandislik, matematika) sohalarida yangi o‘quv dasturlari ishlab 

chiqilgan. 

Shvetsiyada texnologiya va raqamli o‘qitish shuningdek, ta’lim tizimida katta rol o‘ynaydi. 

Shvetsiya hukumati o‘quvchilarga raqamli savodxonlikni oshirish uchun turli dasturlarni amalga 

oshiradi. O‘quvchilarga kompyuter va internetga kirish imkoniyati keng, bu esa masofaviy ta’lim 

va onlayn resurslardan foydalanishni osonlashtiradi. Shvetsiya, shuningdek, o‘qituvchilarni 

raqamli texnologiyalarni samarali ishlatish bo‘yicha muntazam ravishda qayta tayyorlaydi. 

O‘qituvchilarni Tayyorlash. Belgiyada o‘qituvchilarni tayyorlash tizimi mintaqaviy ravishda 

boshqariladi, ammo barcha mintaqalarda o‘qituvchilarni tayyorlashda akademik va amaliy 

bilimlar zarurligi ko‘zda tutilgan. Flamand mintaqasi o‘qituvchilarni ta'limga kirishdan oldin katta 

ilmiy tayyorgarlikdan o‘tkazadi, Vallon mintaqasida esa o‘qituvchilar uchun amaliyotga katta 

e'tibor beriladi. O‘qituvchilarni tayyorlashda pedagogik bilimlar va o‘quvchilar bilan ishlash 

qobiliyatlari rivojlantiriladi. 

Belgiyaning va Shvetsiyaning ta’lim tizimlari o‘zaro farq qilsa ham, har ikkala mamlakatda 

ta’limga yuqori darajada e'tibor beriladi. Belgiyaning mintaqaviy ta’lim tizimi ko‘plab 

yondashuvlar va imkoniyatlarni taqdim etadi, lekin bu tizimning ayrim noaniqliklari va farqlari 

ham mavjud. Shvetsiya esa o‘zining markazlashtirilgan va tenglikka asoslangan ta’lim tizimi bilan 

ajralib turadi. Har ikkala mamlakatda ta’limning sifatini oshirish, o‘quvchilarni qo‘llab-quvvatlash 

va texnologiyalarni ta’limga joriy etish masalalariga katta ahamiyat beriladi. 

Annontatsiya: Ushbu maqola boshlang‘ich sinf o‘quvchilarida nutq madaniyatini 

shakllantirish metodikasini takomillashtirishga qaratilgan bo‘lib, o‘quvchilarning muloqot 

qobiliyatini rivojlantirish usullarini yoritadi. O‘quvchilarning nutqiy faoliyatini o‘stirish orqali 

ularning og‘zaki va yozma ifoda qobiliyatini yaxshilash imkoniyatlari tahlil qilingan. Maqolada 

lingvistik ko‘nikmalar va nutq madaniyati shakllanishi uchun o‘qituvchi va o‘quvchi o‘rtasidagi 

samarali muloqot muhimligi ko‘rsatilgan. 

Kalit so‘zlar: bilim, badiiy asar, ifodali nutq, innovatsiya, nutq, notiq, metod, ko‘nikma, 

kitob, kitobxon, ta’lim, tarbiya, o‘quvchi, o‘qituvchi, qobiliyat. 

Annotation: This article is aimed at improving the methodology for developing speech 

culture among primary school students and highlights methods for enhancing students' 

communication skills. The possibilities for improving their oral and written expression abilities 

through the growth of their speech activities have been analyzed. The article emphasizes the 

importance of effective communication between the teacher and the student for the formation of 

linguistic skills and speech culture. 

XXI asrda taʼlim sohasidagi tezkor o‘zgarishlar, yangi texnologiyalarning jadal rivojlanishi 

va o‘quv jarayoniga innovatsion usullarni joriy etish ta’lim tizimining dolzarb yo‘nalishlaridan 

biriga aylandi. Bugungi kunda boshlang‘ich sinf o‘quvchilarining nutq madaniyatini shakllantirish 

jarayoni jamiyat taraqqiyoti uchun muhim ahamiyat kasb etmoqda. Chunki nutq madaniyati 

bolalarning dunyoqarashi, tafakkuri va kommunikativ qobiliyatlarini rivojlantirishning asosiy 

omillaridan biridir. 

Prezidentimiz ta'kidlaganidek, “Innovatsiya — bu kelajak degani. Biz buyuk kelajagimizni 

barpo etishni aynan innovatsion g‘oyalar asosida boshlashimiz kerak. Innovatsion rivojlanish va 

raqamli iqtisodiyot yo‘liga o‘tishimiz bejiz emas. Chunki zamon shiddat bilan rivojlanib 

borayotgan hozirgi davrda kim yutadi? Yangi fikr, yangi g‘oyaga, innovatsiyaga tayangan davlat 

yutadi”. 

Ta’lim jarayonida innovatsion texnologiyalarni faol qo‘llash va ta’lim samaradorligini 

oshirish bugungi kunning davr talabiga aylandi. Innovatsion ta’limda o‘quvchi faol ishtirokchiga 

aylanadi, shu bilan birga o‘qituvchi va o‘quvchilar o‘rtasida faol aloqa yo‘lga qo‘yiladi. 

Innovatsion ta’lim sharoitida nutq madaniyatini shakllantirishning o‘ziga xosligi va 

murakkabligi, o‘quvchilarning yoshiga mos ravishda til o‘rgatish metodikalarini 

takomillashtirishni talab qiladi. Bu esa o‘z navbatida, boshlang‘ich sinf o‘quvchilarining nutqiy 

tafakkurini shakllantirish, ularda og‘zaki va yozma nutq qobiliyatlarini rivojlantirishga xizmat 

qiladi. Shu bilan birga, ularning fikrlash doirasi kengayadi, muloqot madaniyati shakllanadi. 

Bizga ma’lumki boshlang‘ich sinf o‘quvchilarining nutq madaniyatini shakllantirish 

boshlang‘ich sinf o‘qituvchisining oldida turgan muhim vazifalaridan biridir. Bu borada 

o‘qituvchining o‘rnini hech qanday vosita bosa olmaydi. O‘quvchilarning nutqini aniq va ravon 

shakllantirish, dunyoni anglatishda o‘qituvchi nutqining ham o‘rni beqiyosdir. Shuning uchun 

o‘qituvchi o‘z nutqi ustida ham mukammal ishlashi va darslarni tashkil qilishda o‘quvchilarni 

barkamol hamda har tomonlama yetuk qilib tarbiyalash uchun puxta bilimli, o‘z fikrini chiroyli, 

ifodali nutq qonuniyatlarini chuqur egallagan holda ifoda qila bilishi lozim. Savod o‘rgatish 

davridan boshlab o‘quvchilarning bog‘lanishli nutqini o‘stirishga e’tibor qaratiladi. Bu borada 

o‘qish fani o‘quvchilarning nutqini shakllantirishda muhim rol o‘ynaydi. O‘qish fanining asosiy 

vazifasi o‘quvchilarning nutqini to‘g‘ri, ongli, ravon va ifodali o‘qishga o‘rgatadi. O‘quvchi 

qancha ko‘p o‘qisa, uning nutq madaniyati rivojlanadi va mustaqil fikrlash qobiliyatlari 

shakllanadi. Boshlang‘ich sinf o‘quvchilarining nutq madaniyatini shakllantirishda badiiy 

adabiyotlarning o‘rni beqiyosdir. Chunki o‘quvchi badiiy asarni avval ovoz chiqarib o‘qiydi va bu 

orqali nutq motorikalari sekin-astalik shakllanib boradi. Badiiy asarni o‘qishdan maqsad, uning 

mazmun-mohiyatini tushunish, ongli anglash va tafakkur etishdan iboratdir.O‘quvchilar o‘qigan 

asarining mazmunini so‘zlab berishadi va sinfdoshlari bilan o‘zaro muhokamaga kirishadi va bu 

orqali so‘z boyligini kengaytirish va nutqda o‘ziga bo‘lgan ishonchni mustahkamlash qobiliyatlari 

shakllanadi. Bundan tashqari o‘quvchilar bu munozarada tushunarli talaffuz qilish va mantiqiy 

fikrlash ko‘nikmalari rivojlanib, eshittirish va o‘qitish jarayonida o‘z fikrlarini to‘g‘ri ifodalash 

ko‘nikmalari shakllanadi. 

Boshlang‘ich sinf o‘quvchilarining nutq madaniyatini shakllantirishda she’riyat va tez 

aytishlarning ham ahamiyati kattadir. Bular yordamida o‘quvchilarda ovoz harakati va talaffuz 

mexanizmlari shakllanadi. Va shu bilan birga o‘quvchilarda kitobga bo‘lgan muhabbatni oshiradi 

va yetuk kitobxonlarni kamol toptirishga xizmat qiladi. 

Xulosa qilib aytganda, innovatsion ta’lim sharoitida boshlang‘ich sinf o‘quvchilarining nutq 

madaniyatini shakllantirish metodikasini takomillashtirish o‘quvchilarning nutqini boyitish, ravon 

va ifodali qilish asosiy vazifalaridan biridir. Bu esa bolalarning nafaqat o‘quv jarayonidagi 

muvaffaqiyatiga, balki ularning kelajakda o‘z fikrini erkin va ravon ifodalashiga, ijtimoiy 

faoliyatda muvaffaqiyat qozonishiga zamin yaratadi. “Bilim doimiy izlanishda kamol topadi” deb 

bejiz aytilmagan, boshlang‘ich sinf o‘quvchilarida avval nutq madaniyati paydo bo‘lib, 

shakllanadi. Keyin asta-sekinlik bilan rivojlanadi va go‘zal nutq sohibiga aylanadi. 

Annotatsiya. Mazkur maqolada gender –barkamol yoshlar o‘rtasidagi munosabatlarning 

jamiyat hayoti va faoliyatining barcha sohalarida, shu jumladan, madaniyat, ta’lim, ilm-fan 

sohalarida namoyon bo‘layotgani, ayol-qizlarning ijtimoiy va siyosiy hayotdagi roli oshayotgani, 

jamiyatda ayol-qizlar o‘z o‘rnini topishi uchun davlat tomonidan barcha sharoit va imkoniyatlar 

yaratib berilayotgani hamda G‘arb va Sharq tamaddunining rivojlanish tendensiyasi bilan bir 

qatorda, sharqona gender tengligining o‘ziga xos jihatlari allomalarning qarashlari misolida ham 

fikr yuritilgan. 

Kalit so‘zlar: gender tengligi, ota-ona va farzand munosabatlari, oila mustahkamligi, 

madaniyat, ta’lim, ilm-fan, xotin-qizlar va erkaklar uchun teng huquq, G‘arb va Sharq tamadduni, 

sharqona gender tengligi. 

Annotation. In this article, gender – relations between women and men are manifested in all 

spheres of society’s life and activities, including culture, education, science, the increasing role of 

women and girls in social and political life, as well as to the fact that the state creates all the 

conditions and opportunities for women and girls to find their place in society and the 

development trend of Western and Eastern civilizations, the specific aspectsof Eastern gender 

equality are also highlighted in the example of scholars’ views. 

Keywords: gender equality, parent-child relations, family stability, culture, education, 

science, equal rights for women and men, Western and Eastern civilization, Eastern gender 

equality. 

O‘zbekiston Respublikasi Prezidenti Shavkat Mirziyoyev BMTning Inson huquqlari 

bo‘yicha kengashining 46-sessiyasida so‘zlagan nutqida: “Biz gender siyosati masalalari borasida 

mamlakatimizning ijtimoiy-siyosiy hayotida va ishbilarmonlik sohasida ayollarning rolini tubdan 

oshirishga qaratilgan ishlarni qat’iy davom ettiramiz”, – deb ta’kidladilar. Ma’lumki, Birlashgan 

Millatlar Tashkiloti Bosh Assambleyasining 2015-yil sentabrida Barqaror rivojlanish bo‘yicha 

o‘tkazilgan sammitida qabul qilingan 70-son rezolyutsiyasiga muvofiq, shuningdek, 2030-

yilgacha bo‘lgan davrda BMT Global kun tartibining Barqaror rivojlanish maqsadlarini izchil 

amalga oshirish bo‘yicha tizimli ishlarni tashkil etish maqsadida O‘zbekiston Respublikasi 

Vazirlar Mahkamasining “2030-yilgacha bo‘lgan davrda barqaror rivojlanish sohasidagi milliy 

maqsad va vazifalarni amalga oshirish chora-tadbirlari to‘g‘risida” qarori qabul qildi. Shu bilan 

birga, O‘zbekiston Barqaror rivojlanishning Beshinchi maqsadini amalga oshirish doirasida 

“Gender tenglikni ta’minlash hamda barcha xotin-qizlarning huquq va imkoniyatlarini 

kengaytirish”ga oid to‘qqizta vazifani ishlab chiqdi. Beshinchi maqsadning vazifalariga (Gender 

